
Кирисиў 

         
 Белгили қарақалпақ халық шайыры Аяпберген Мусаевтың туўылғанына  
быйыл 140 жыл толады. Республикамыздың барлық жерлеринде усы сәнеге бир 
қанша таярлықлар көрилмекте. Бизиң Мәлимлеме - китапхана орайымызда да бул 
сәне кеңнен белгиленейин деп отыр. Мысалы: китап көргизбелери, әдебий ҳәм 
ушырасыў кешелерин өткериўге таярлықлар көрилип атыр. Соның ишинде 
Мағлыўмат - библиография хызметинде әдебиятлардың усыныў дизими дүзилип 
отыр. 
  
Бул усыныў дизим 3 бөлимнен ибарат:  
1. А.Мусаевтың өмири ҳәм дөретиўшилик хызмети  
2. А.Мусаевтың шығармалары 
3. А.Мусаев ҳаққында 
 
 

 
А. Мусаевтың өмири ҳәм дөретиўшилик хызмети. 

 
        Қарақалпақ  халық  шайыры,  XX әсирдеги қарақалпақ әдебиятының 
баслаўшыларының бири, уллы талант ийеси Аяпберген Мусаев 1880 - жылы 
Мойнақ районының Соркөл аўылында  туўылады. Ески мектепте саўат ашады. 
1921 - жылдан мекемелерде жумыс ислей баслайды. 1925-1927-жыллары «Соркөл» 
волостьлық атқарыў комитетинде хаткер болып ислейди, майда хожалықларды 
артельге бирлестириўде айрықша көзге түскенлердиң бири. Халық шайыры 
белгили қыссаханлардың бири. Ол көплеген дәстанларды ядқа билди, шығыс 
классик шайырларының шығармаларын көпшиликке жеткериўде айрықша орын 
тутты. Еки заманды көрген шайырдың өзиниң шығармалары да көпшиликке 
кеңнен мәлим болды, оның дөретпелери сол ўақыттың идеяллық талапларынан 
келип шықты ҳәм оларға дурыс жуўап берип отырды. 
 А. Мусаев  Наўайы, Мақтумқулының қосықларын жақсы билген. 
«Ғәрип ашық», «Юсуп-Зулайха», «Гөруғлы» дәстанларын қыссаханлық пенен 
халық арасында оқыған. Ол күшли талант ийеси болған. Оның қосықлары халық 
арасында «Ғәрип», айырым ўақытларда «Молла» деген ат пенен тарқатылған. Ол 
«Артель», «Мойнақ», «Баслады» ҳәм басқа да қосықларын жазған. Шайырдың ең 
биринши топламы өз алдына китап болып «Шығармалар» деген ат пенен 1941 - 
жылы басылып шықты, ал усыған шекем оның дөретпелери халық арасында 
аўызша түрде тарқалды.  
Оның қосықлары ўақытлы баспаларда өзи тири ўақытларында ақ басылып шыға 
баслаған. Шайырдың шығармаларын изертлеўде илимпазлардан: 
М.К.Нурмухаммедов, Н.Жапақов, Н. А. Баскаков, Т. Бекимбетов, Х. Ахметов, Т. 
Сафиев, О. Кожуров, Қ. Айымбетов, Қ.Байниязовлар ҳәм тағы басқалар көп 
жумыслар иследи. Оның шығармалары бир неше  (1941,1956,1960,1980 - жыллары)  
қайта басылып шықты. 
     Көплеген қосықлары туўысқан халықлар тиллерине аўдарылады. Оның 
қосықлар топламы 1962 - жылы Ташкентте өзбек тилинде басылып шықты. 
    



 
Аяпберген Мусаевтың шығармалары 

